
М Қазақстан	Республикасы	Мұнай-газ	кешені	
қызметкерлері	күні

Қыркүйектің 23-і күні компания-

мыз бизнестің əлеуметтік жауапкер-

шілігі жөніндегі «Парыз» конкурсы-

ның өңірлік кезеңінде «Үздік ұжым-

дық шарт» номинациясы бойынша     

І орынға ие болып, республикалық 

кезеңге жолдама алды.

Бұл – компаниядағы əлеуметтік 

əріптестіктің берік орныққанын, 

қызметкерлердің еңбек жəне 

əлеуметтік құқықтары мен мүдде-

леріне айрықша мəн берілетінін 

көрсететін маңызды жетістік.

Жеңісімізге орай Маңғыстау 

облысының  əк ім і  Нұрдəулет  

Қилыбайдың Грамотасы мен І орын 

үшін 300 000 теңгенің сертификаты 

табысталды.

Дəл осы күні «Еңбек жолы» 

конкурсының өңірлік кезеңінде де 

«Маңғыстаумұнайгаз» АҚ қызмет-

керлері жүлделі орындарға ие болды.

«Жетібаймұнайгаз» өндірістік 

басқармасынан Ержан Нұржаубайұлы 

Ишанов І орынды иеленіп, республи-

калық кезеңге жолдама алды.

Сондай-ақ, осы өндіріст ік 

басқарманың қызметкері Болатбек 

Сағымбекұлы Боранқұлов ІІ орынды 

жеңіп алды.

Екі əріптесіміз де Маңғыстау 

облысы əкімінің Грамотасымен 

марапатталып, еңбек жолындағы 

үздік нəтижелері үшін Ержан 

Ишановқа 300 000 теңгенің, ал 

Болатбек Боранқұловқа 200 000 

теңгенің сертификаттары табыс-

талды.

Бірақ бұл жеңістердің жалғасы 

көп күттірмеді!

27 қыркүйек күні «Еңбек жолы» 

конкурсының республикалық кезеңі 

өтіп, онда Маңғыстаудың ғана емес, 

«Маңғыстаумұнайгаз» ұжымының   

да абыройын қорғаған Ержан 

Нұржаубайұлы Ишанов ІІІ орынға ие 

болды!

Осылайша, өңірлік кезеңдегі       

І орыннан кейін Ержан Ишанов 

республикалық деңгейде де жүлдеге 

қол жеткізіп, өзінің кəсіби білімі мен 

көп жылғы еңбегінің лайықты баға-

ланғанын тағы бір мəрте дəлелдеді.

Бір аптаға жетпейтін уақытта – 

төрт бірдей жеңіс!

Бұл нəтижелердің əрқайсысының 

артында тынымсыз еңбек, кəсіби 

шеберлік, жауапкершілік жəне өз ісіне 

деген адалдық тұр.

Ержан Ишанов пен Болатбек 
Б о р а н қ ұ л о в т ы ң  ж е т і с т і г і  –  
«Маңғыстаумұнайгаз» ұжымының 
мақтанышы. Ал «Үздік ұжымдық 
шарт» номинациясындағы жеңіс – 
компания қызметкерлері мен кəсі-
подақ ұйымының, жалпы ұжымның 
ортақ еңбегі мен бірлігінің жемісі.

Бұл жетістіктер компания мен 
кəсіподақ арасындағы өзара сенімге 
негізделген берік əлеуметтік əріптес-
тіктің, еңбек адамын қолдауға 
бағытталған жүйелі жұмыстың нақты 
нəтижесі.

Құрметті əріптестер!

Баршаңызды осы жарқын жеңіс-
термен шын жүректен құттықтаймыз!

Ержан Нұржаубайұлы мен 
Болатбек Сағымбекұлына жаңа 
белестер мен толағай табыс тілейміз!

Еңбек абыройы асқақтап, 
«Маңғыстаумұнайгаздың» мерейі 
үстем бола берсін!

Жеңістеріңіз құтты болсын, 
əріптестер!

СҮЙІНШІ, ƏРІПТЕСТЕР! 
ТӨРТ ЖЕҢІС – ОРТАҚ МЕРЕЙ!

«Маңғыстаумұнайгаз» ұжымы үшін қыркүйек айы 

жағымды жаңалықтар мен жарқын жетістіктерге толы 

болды. Еңбек адамын ұлықтайтын қос бірдей байқаудың 

өңірлік жəне республикалық кезеңдерінде 

компаниямыздың мерейін асқақтатқан нəтижелерге қол 

жеткіздік.

М е р е к е л і к  ж и ы н д а  Қ о ғ а м 
басшылығы мен кəсіподақ ұйымының 
төрағасы жиналған қауымды кəсіби 
мерекемен құттықтап, мұнайшылардың 
қажырлы еңбегіне алғыс білдірді.

Кəсіподақ – жұмысшы мен жұмыс 
берушіні ортақ мүддеге тоғыстыратын, 
еңбек адамының құқығы мен əлеуметтік 
əл-ауқатын қорғауға қызмет ететін 
маңызды ұйым. «Маңғыстаумұнайгаз» 
ұжымында жылдар бойы қалыптасқан 
əлеуметтік əріптестік дəстүрі осы 
міндеттің жүйелі жүзеге асуына негіз 
болып келеді.

Биыл компанияның бизнестің 
əлеуметтік жауапкершілігі жөніндегі 
«Парыз» конкурсының өңірлік кезе-
ңінде «Үздік ұжымдық шарт» номина-
циясы бойынша І орын иеленіп, 
республикалық кезеңге жолдама алуы – 
осы бағыттағы жұмыстың нақты нəти-
жесі. Бұл жетістік қызметкерлердің 
еңбек жəне əлеуметтік құқықтарын 
қорғауға, олардың мүддесін ескеруге 
басымдық берілгенін көрсетеді.

Мерекелік шара барысында өз ісіне 
адалдығымен, еңбектегі жауапкер-
шілігімен жəне кəсіби біліктілігімен 

ерекшеленген бірқатар қызметкер 
марапатталды. Бұл – күнделікті 
өндірістің үздіксіз жүруіне үлес қосып 
жүрген еңбек адамдарына көрсетілген 
лайықты құрмет.

Салтанатты жиын соңы танымал 
өнер жұлдыздарының концертіне 
ұласты.

«ҚазМұнайГаз» ҰК АҚ Басқарма төрағасы Асхат 
Хасенов Маңғыстау облысына жұмыс сапары 
барысында «Маңғыстаумұнайгаз» АҚ-ның (ММГ) 
Жетібай кен орнына барып, кəсіпорын қызметінің 
негізгі бағыттары бойынша жиын өткізді.

Биыл 9 айда ММГ шамамен 4 млн 552 мың тонна 
мұнай өндірді. ММГ-ның негізгі кен орындары игерудің 
соңғы кезеңінде тұрғанын ескере отырып, компания 
мұнай алуды ұлғайту жəне өндіру көлемінің төмендеу 
қарқынын тежеу бағытында кешенді шараларды 
жүзеге асыруда.

Кəсіпорында өтпелі ұңғымалар қорында жаңа 
технологиялар енгізілуде. Қаламқас кен орнында бір 
мезгілде бөлек айдау əдісінің тəжірибелік-өнеркəсіптік 
сынақтары сəтті аяқталды, ал бір мезгілде бөлек 
өндіру технологиясын сынақтан өткізу жалғасып 
жатыр. Жиі жөндеуді қажет ететін ұңғымаларда 
сорғылар мен штангалардың жаңа түрлері, сондай-ақ 
қорғаныш қаптамасы бар сорғы-компрессорлық 
құбырлар қолданылуда. Жаңа сорғылар орнатылған 
43 ұңғымада істен шығу жағдайлары үш есеге жуық 
қысқарды.

Геологиялық қоры 20 млн тоннадан асатын 
спутниктік карбонатты кен орындарын игеру 
жұмыстары да белсенді жүргізілуде. Биыл қыркүйекте 
Асар кен орнында тереңдігі 2107 метр болатын 
көлденең ұңғыманы бұрғылау басталды. Ал Шығыс 
Жетібай, Айрантақыр жəне Бұрмаш кен орындарында 
алты өндіру ұңғымасын бұрғылау жоспарланған. 
Спутниктік кен орындарындағы өндіріс көлемін 
ұлғайту үшін қабатты радиалды ашу, бүйірлік 
оқпандарды бұрғылау, электрлі ортадан тепкіш 
сорғыларды түсіру жəне қабатқа циклдік əсер ету 
(huff-n-puff) технологиялары қолданылуда.

Мұнай өндіру көлемін ұлғайтудың маңызды 
əдістерінің бірі — қабатты гидравликалық жару (ҚГЖ). 
Бұл технология əсіресе спутниктік кен орындар мен 
Жетібайдағы өткізгіштігі төмен жыныстарының 
учаскелерінде тиімді. Жыл сайын орта есеппен 300 
ұңғымада ҚГЖ жүргізіліп, соның есебінен жылына 
шамамен 400 мың тонна мұнай өндіріледі.

Сонымен қатар кəсіпорын геологиялық барлау 

жұмыстарын дамыту тұжырымдамасын жəне 2032 

жылға дейінгі Жол картасын əзірледі. Аталған 

шараларды іске асыру өндіріс қорын 38 млн тоннаға 

ұлғайтуға мүмкіндік береді. Қаламқас кен орнында 

белгіленген аумақты кеңейту жұмыстары аяқталып, 

төрт бағалау ұңғымасы бұрғыланды.

Мемлекет басшысы жариялаған Цифрландыру 

жəне жасанды интеллект жылы аясында цифрлық 

шешімдерді енгізу жалғасуда. «АЛЫП» бағдарламасы 

бойынша пилоттық жоба сəтті іске асқаннан кейін 

«Мобильді шолушы» жүйесін ММГ-ның барлық мұнай-

газ өндіру цехтарына енгізу туралы шешім 

қабылданды. Осы жылдың тамыз айынан бастап 

Қаламқас пен Жетібай кен орындарында көлікке 

электронды өтінім беру жүйесі жұмыс істей бастады, 

сондай-ақ электронды наряд-рұқсат енгізілді. ABAI 

ақпараттық жүйесін дамыту жұмыстары да жалғасуда.

Жиын қорытындысы бойынша Асхат Хасенов 

ММГ-ның мұнай алу көлемін ұлғайтуға, өндіру 

тиімділігін арттыруға жəне өндірістік инфрақұры-

лымның сенімділігін қамтамасыз етуге бағытталған 

технологиялық шешімдерді енгізу жұмыстарын 

жалғастыруды тапсырды.

www.kmg.kz

ЕҢБЕК АДАМЫНА ҚҰРМЕТ – ЕЛДІК ДƏСТҮР
9 қазанда «Маңғыстаумұнайгаз» АҚ бас кеңсесінде Қазақстан 
Республикасының Кəсіподақтар күніне арналған мерекелік шара 
өтті. Еңбек адамын ұлықтап, оның мүддесін қорғауды мұрат 
еткен кəсіподақ қозғалысының маңызын айшықтаған басқосу 
ізгі тілектер мен шынайы құрметке ұласты.

ӨНДІРІС ӨНІМДІЛІГІН АРТТЫРУДЫҢ 
ЖАҢА ЖОЛЫ

30 қыркүйекте «Маңғыстаумұнайгаз» АҚ 
Комплаенс қызметінің бастамасымен 
Қазақстан Республикасы Мемлекеттік 
қызмет істері агенттігінің Маңғыстау 
облысы бойынша департаменті Сыбайлас 
жемқорлықтың алдын алу 
басқармасының бас маманы Гүлден 
Қакауованың «Жетібаймұнайгаз» 
өндірістік басқармасының басшылығы 
жəне инженерлік-техникалық 
қызметкерлерімен кездесуі өтті.

Кездесу барысында сыбайлас жемқорлыққа 

қарсы заңнама талаптарын сақтау, сыбайлас 

жемқорлық көріністеріне төзбеушілік қалыптастыру, 

сондай-ақ қызметтік міндеттерді орындау кезінде 

адалдық қағидаттарын ұстану мəселелері талқы-

ланды.

Гүлден Қакауова қатысушыларға сыбайлас 

жемқорлыққа қарсы іс-қимыл саласындағы заңнама-

ның негізгі талаптарын түсіндіріп, пара алу мен пара 

беруге жол берілмейтінін, сондай-ақ сыбайлас 

жемқорлық құқық бұзушылықтар жасағаны үшін 

көзделген жауапкершілікке назар аударды.

Сонымен қатар қызмет барысында заңдылықты 

сақтау, əдеп нормаларын ұстану жəне адал мінез-

құлық қағидаттарын басшылыққа алудың маңыз-

дылығы атап өтілді.

Кездесу соңында қатысушылар өздерін қызық-

тырған сұрақтарын қойып, тиісті түсіндірмелер алды.

Мұндай кездесулер «Маңғыстаумұнайгаз» АҚ 

Комплаенс қызметінің сыбайлас жемқорлықтың алдын 

алуға, қызметкерлердің сыбайлас жемқорлыққа қарсы 

мəдениетін арттыруға жəне ықтимал тəуекелдердің 

алдын алуға бағытталған профилактикалық жұмысы-

ның маңызды бағыттарының бірі болып табылады.

Акцияның басты мақсаты – қолда 
барды бөлісу арқылы мұқтаж жандарға 
қолдау көрсету, ізгілік пен өзара көмек 
құндылықтарын дəріптеу. Бұл бастама 
компания қызметкерлерінің əлеуметтік 
жауапкершілікке бейжай қарамай-
тынын тағы бір мəрте көрсетті.

Акция барысында «Маңғыстау-
мұнайгаз» қызметкерлері үйінде 
пайдаланылмай тұрған, бірақ əлі де 
жарамды əр і  таза  ки ім -кешек , 
тұрмыстық заттар жəне балалар 
ойыншықтарын жинап, игі іске үлес 
қосты. Əрбір əкелінген зат – біреуге 
қажет болып, кəдесіне жарайтын 
дүние. Ал оны бөлісу – қарапайым ғана 
əрекет болғанымен, артында үлкен 
адамгершілік мəн жатыр.

Жиналған заттардың барлығы 
«Біз адамбыз – біз біргеміз» қайырым-
дылық қорының əлеуметтік дүкеніне 
тапсырылды. Мұнда заттар көмекке 
мұқтаж азаматтарға тегін ұсынылып, өз 
қажет іне  жаратуына мүмк інд ік 
беріледі.

Қайырымдылық қордың дирек-
торы Иманғазы Досмұханбетов 
«Маңғыстаумұнайгаз» ұжымына 
ризашылығын білдіріп, мұнайшы-
лардың игі іске белсене қатысқанына 
алғыс айтты.

- Маңғыстаумұнайгаз» ұжымына 

осындай қайырымды іске қолдау 

көрсетіп, мұқтаж жандарға қажетті 

заттарды жинап, əлеуметтік дүке-

німізге тапсырғандары үшін шын 

жүректен алғыс айтамыз. Осындай игі 

істер көп болсын. Жақсылық жасаудан 

жалықпайық, бір-бірімізге əрдайым 

қолдау көрсетейік, – деді Иманғазы 

Досмұханбетов.

«Мейірімділік қоржыны» – зат 

жинау ғана емес, адамдарды жақсылық 

жасауға жұмылдыратын ортақ бастама. 

Осындай игі істер арқылы біз қоғам-

дағы өзара қолдау мен жанашыр-

лықтың маңызын арттыра түсеміз. 

Өйткені қайырымдылықтың өлшемі 

оның көлемінде емес, шын көңілден 

жасалған ниетінде.

«Маңғыстаумұнайгаз» ұжымы 

үшін өндірістегі жауапкершілікпен 

қатар, қоғам алдындағы əлеуметтік 

жауапкершілік те маңызды құндылық-

тардың бірі. «Мейірімділік қоржыны» 

акциясына атсалысқан барша əріптес-

терге алғысымызды білдіреміз!

Жақсылық жасау – жүректен. Ал 

жүректен шыққан жақсылық міндетті 

түрде өз жолын табады.

МЕЙІРІМДІЛІК ҚОРЖЫНЫ: 
ЖАҚСЫЛЫҚ ЖОЛЫНДА 

БІРГЕМІЗ
«Самұрық-Қазына» ұлттық əл-ауқат қорының 20 жылдығына 

арналған «Самұрықнама: 20 игі іс» іс-шаралар жоспары 

аясында «Маңғыстаумұнайгаз» АҚ-да «Мейірімділік қоржыны» 

қайырымдылық акциясы ұйымдастырылды.

Туған жердің табиғатын аялау – 
қоршаған ортаны қорғауға деген ортақ 
жауапкершіліктен басталады. Осыны 
мақсат еткен «Жетібаймұнайгаз» 
өндірістік басқармасының мұнайшы-
лары көгалдандыру учаскес іне 
жиналып, жасыл желекті күтіп-баптау 
жұмыстарын жүргізді.

Акция барысында еңбек ұжымы 
ағаштардың түбін қопсытып, суарып, 
олардың айналасын қоқыстар мен арам 
шөптерден тазартты. Қарапайым 
көрінгенімен, мұндай жұмыстар жас 
көшеттердің жақсы өсіп-жетілуіне, 
көгалдандырылған аумақтың көркейіп, 
жасыл желектің сақталуына айрықша 
ықпал етеді.

Жетібай – мұнай өндірісімен ғана 
емес, табиғатының өзіндік ерекше-
лігімен де айшықталған қасиетті өлке. 
Қуаң даланың төсінде бой көтерген 
əрбір тал-терек – маңғыстаулықтар 
үшін үлкен еңбек пен ұқыптылықтың 
нəтижесі. Сондықтан мұндағы əрбір 
жасыл  желект і  к ү т і п -баптау  – 
табиғатқа деген құрметтің нақты 
көрінісі.

«Жетібаймұнайгаз» ӨБ басты-
ғының əлеуметтік мəселелер жөніндегі 
орынбасары Руслан Бимағанбетов 
акцияға қатысқан əріптестерінің 
белсенділігін атап өтті.

– Бүгінгі экологиялық акцияға 
əріптестеріміз белсенді түрде қатысып, 
көгалдандыру аумағын күтіп-баптауға 
өз үлестерін қосты. «Жасыл желек» 
акциясы мұнымен тоқтап қалмайды. 
Алдағы уақытта да қоршаған ортаны 
қорғауға, көгалдандыруға жəне туған 
өлкеміздің тазалығын сақтауға бағыт-
талған жұмыстарды жалғастыра бере-
міз, – деді Руслан Бимағанбетов.

Экологиялық акцияның тағы бір 
ерекшелігі – табиғатты қорғау мəде-
ниетін күнделікті еңбек дағдысына 
айналдыру. Өндірісте қауіпсіздік пен 
еңбек тəртібін басты орынға қоятын 
мұнайшылар туған өлкенің тазалығы 
мен көркеюіне де өз үлестерін қосып 
келеді.

«Жасыл желек» акциясы осындай 
ортақ іске жұмылған ұжымдық жауап-
кершіліктің жарқын үлгісін көрсетті. 
Бүгін күтіп-бапталған əрбір ағаш – 
ертеңгі көлеңке, саялы мекен, таби-
ғатқа қалдырылған ізгі мұра.

«Самұрықнама: 20 игі іс» аясын-
дағы бұл бастама Жетібай мұнайшы-
ларының қоршаған ортаға жанашыр-
лығын танытып қана қоймай, таби-
ғатты аялау – баршамызға ортақ міндет 
екенін тағы бір мəрте еске салды.

Жасыл желек жайқалған сайын – 
туған жердің де ажары арта түспек.

ЖАСЫЛ ЖЕЛЕККЕ 
ЖАН БІТІРГЕН ЖЕТІБАЙ 

МҰНАЙШЫЛАРЫ

СЫБАЙЛАС ЖЕМҚОРЛЫҚТЫҢ АЛДЫН АЛУ – ОРТАҚ МІНДЕТ

«Самұрық-Қазына» ұлттық əл-ауқат қорының 20 жылдығына 
арналған «Самұрықнама: 20 игі іс» іс-шаралар жоспары 
аясында «Маңғыстаумұнайгаз» АҚ-да экологиялық бағыттағы 
игі бастамалар жалғасуда. Соның бірі – Жетібай кенорнындағы 
көгалдандыру учаскесінде ұйымдастырылған «Жасыл желек» 
экологиялық акциясы.

17 қыркүйекте Қазақстан Респуб-
ликасы ТЖМ Өнеркəсіптік қауіпсіздік 
комитетінің көшпелі семинар-кеңесі 
аясында Жетібай кен орнындағы оқу-
жаттығу полигонында ұңғыма саға-
сында өрт шығуымен қатар орын алған 
шартты ашық фонтанды жою, сондай-
ақ зардап шеккен жұмысшыны құтқару 
жəне эвакуациялау бойынша кешенді 
тактикалық оқу-жаттығу өткізілді.

Оқу-жаттығу сценарийіне сəйкес, 
мұнай өндіру барысында шток үзіліп, 
соның салдарынан ұңғымадан фонтан 
атқылап, кейіннен ұңғымада өрт 
шыққан.

Күштер мен құралдардың іс-
қимылын үйлестіру үшін жедел штаб 
құрылып, аварияларды жою жоспарына 
сəйкес барлық қажетті қызметтердің 
өзара іс-қимылы ұйымдастырылды. 
Авариялық-құтқару жəне өртке қарсы 
жұмыстарға "КƏАҚҚРОШ" ЖШС "АҚ 
БЕРЕН" Маңғыстау филиалы, «Семсер-
Өрт сөндіруші» ЖШС жəне басқа да 
бейінді бөлімшелердің күштері мен 
арнайы техникасы тартылды.

Оқу-жаттығудың жеке кезеңі тік 
болат резервуардан зардап шеккен 
жұмысшыны құтқару жəне эвакуация-
лау бойынша практикалық іс-қимыл-
дарға арналды. Құтқарушылар биіктікте 
жұмыс жүргізу, алғашқы медициналық 
көмек көрсету жəне зардап шеккен 
адамды қауіпсіз эвакуациялау дағды-
ларын көрсетті.

Іс-шараның негізгі мақсаты — 
лауазымды тұлғалардың төтенше 
жағдайларды жою кезіндегі іс-қимылды 
ұйымдастыру жəне басқару бойынша 
практикалық дағдыларын жетілдіру, 
сондай-ақ кəсіби авариялық-құтқару 
бөлімшелерінің, мемлекеттік жəне 
мемлекеттік емес өртке қарсы қызмет-
тердің күштері мен құралдарының 
дайындығын тексеру.

Оқу -жаттығу  қорытындысы 
бойынша барлық қызметтер кəсіби 
даярлықтың, үйлесімділіктің жəне 

өзара іс-қимылдың жоғары деңгейін 
көрсетті. Қойылған міндеттердің нақты 
орындалуына, шешім қабылдаудың 
жеделдігіне жəне авариялық-құтқару 
жұмыстарын жүргізу кезінде қауіпсіздік 
талаптарының сақталуына ерекше 
назар аударылды.

Ө т к і з і л г е н  о қ у - ж а т т ы ғ у ғ а 
Қазақстан Республикасы ТЖМ Өнер-
кəсіптік қауіпсіздік комитетінің мұнай-
газ жəне мұнай өңдеу өнеркəсібіндегі 
мемлекеттік бақылау жəне қадағалау 
басқармасының  басшысы  Ахaн 
Арманұлы Телманов жоғары баға берді. 
Ол құтқару, өрт сөндіру жəне медици-

налық қызметтердің қызметкерлеріне 
кəсібилігі, қойылған міндеттерге 
жауапкершілікпен қарағаны жəне 
үйлесімді жұмысы үшін алғыс білдірді.

Іс-шаралар аяқталғаннан кейін 
көшпелі семинар-кеңеске қатысушылар 
Жетібай кен орнындағы Мұнайшы-
лардың еңбек даңқы музейіне барды. 
Қонақтар өңірдегі мұнай саласының 
қалыптасу тарихымен, мұнайшылардың 
бірнеше буынының еңбек жетістік-
терімен, сондай-ақ Маңғыстаудағы 
мұнай өндірудің дамуын баяндайтын 
экспонаттармен танысты.

23 қыркүйек күні «Маңғыстау-
мұнайгаз» АҚ Азаматтық қорғаныс жəне 
төтенше жағдайлар тобының ұйымдас-
тыруымен Қоғам қызметкерлерінің 
балалары үшін тағылымы мол таным-
дық экскурсия өтті.

Шараның басты мақсаты – жас 
ұрпақты азаматтық қорғау органда-
рының қызметімен таныстыру, төтенше 
жағдайлар кезінде дұрыс əрекет ету 
дағдыларын қалыптастыру, қауіпсіздік 
мəдениетінің маңызын түсіндіру жəне ел 
қауіпсіздігін қамтамасыз ететін маман-
дардың еңбегін таныту.

Экскурсия барысында балалар 
Маңғыстау облысының Төтенше жағ-
дайлар департаментінің бөлімшелерін 
аралап, азаматтық қорғау органдары-
ның күнделікті қызметімен жақынырақ 
танысты. Құтқарушылар олардың негізгі 
міндеттері мен атқаратын жұмыстары 
туралы айтып, авариялық-құтқару 

құралдары мен арнайы техникалардың 
мүмкіндіктерін көрсетті.

Жас қонақтарға жылу-түтін каме-
расының жұмысы таныстырылып, 
жедел-құтқару жасағының қызметі 
көрсетілді. Балалар кинологиялық 
топтың арнайы үйретілген Найза атты 
қызметтік итімен танысып, оның 
төтенше жағдайлар кезіндегі іздестіру 
жұмыстарына қатысатыны туралы 
мағлұмат алды. Сондай-ақ сүңгуір-
құтқарушылардың кəсіби жабдықтары 
көрсетіліп, олардың судағы құтқару 
жұмыстарындағы маңызы түсіндірілді.

Балалар үшін арнайы құрал-жаб-
дықтарды өз көздерімен көріп, кейбірін 
қолдарымен ұстап көру де ерекше 
қызығушылық тудырды. Құтқарушылар 
əр жабдықтың қандай жағдайда 
қолданылатынын түсіндіріп, қауіп-қатер 
кезінде кəсіби шеберлікпен əрі жедел 
əрекет етудің маңызын көрсетті.

Экскурсияның тағы бір маңызды 
бөлігі – азаматтық қорғау саласының 
тарихымен танысу болды. Балалар 
Төтенше жағдайлар департаментінің 
мұражайын аралап, құтқару қызметінің 
қалыптасуы мен дамуы, түрлі кезең-
дердегі арнайы техника мен жабдықтар 
туралы мағлұмат алды.

Шараның ең əсерлі сəттерінің бірі 
Каспий теңізі жағалауындағы «При-
морский-1» жедел-құтқару отрядына 
бару болды. Мұнда балалар құтқару 
қайығының жабдықтарымен танысып, 
теңіздегі құтқару жұмыстарының 
ерекшеліктерін білді. Құтқарушылар 
балаларға арнайы техникалар мен 
құралдардың мүмкіндіктерін көрсетіп, 
кəсіби шеберліктерін танытты. Балалар-
дың құтқару қайығына отырып, теңізде 
серуендеуі экскурсияның есте қаларлық 
сəттерінің біріне айналды.

Мамандар жас қонақтарға төтенше 
жағдай туындаған кезде дұрыс əрекет 
ету, судағы қауіпсіздік талаптарын 
сақтау, қауіп-қатерді алдын ала бағалай 
білу жəне өз өмірі мен айналасын-
дағылардың қауіпсіздігіне жауапкерші-
лікпен қарау жөнінде пайдалы кеңестер 
берді.

Танымдық бағдарламадан кейін 
балалар үшін «112 Resort Aktau» 
демалыс орталығында көңілді демалыс 
ұйымдастырылып, кофе-брейк өткізіліп, 
кешкі ас берілді. Балаларға естелік 
сыйлықтар табысталып, мазмұнды күн 
көтеріңкі көңіл-күймен қорытынды-
ланды.

Мұндай тағылымды кездесулер 
балалардың таным көкжиегін кеңейтіп 
қана қоймай, күнделікті өмірде қауіп-
сіздік ережелерін сақтаудың маңызын 
терең түсінуге мүмкіндік береді. 
Сонымен бірге ел тыныштығы мен 
азаматтардың қауіпсіздігін қамтамасыз 
ететін құтқарушылардың жауапты 
еңбегіне деген құрметті қалыптас-
тырып, болашақ мамандықтарға 
қызығушылықты арттыруға ықпал етеді.

«Самұрықнама: 20 ізгі іс» аясында 
ұйымдастырылған бұл шара – Қоғам 
қызметкерлерінің отбасыларына қолдау 
көрсетіп, балалардың қауіпсіздігіне, 
танымдық дамуына жəне бос уақытын 
мазмұнды өткізуіне жағдай жасауға 
бағытталған игі бастамалардың бірі.

Жас ұрпаққа қауіпсіздік мəдениетін 
үйретіп, пайдалы білім мен жарқын əсер 
сыйлайтын осындай игі шаралар алдағы 
уақытта да жалғасын таба бермек.

ЖЕТІБАЙ КЕН ОРНЫНДА 
ТАКТИКАЛЫҚ ОҚУ-ЖАТТЫҒУЛАРЫ ӨТТІ

АЗАМАТТЫҚ ҚОРҒАНЫС: ҚАУІПСІЗ БОЛАШАҚҚА САЯХАТ
«Самұрықнама: 20 ізгі іс» шаралары аясында 
«Маңғыстаумұнайгаз» АҚ қызметкерлерінің балалары үшін 
Маңғыстау облысының Төтенше жағдайлар департаментіне 
танымдық экскурсия ұйымдастырылды.

ЕҢБЕК АДАМЫ

1 9 8 5  ж ы л ы  Ш е т п е  а у ы л 
шаруашылығы мекемесіне слесарь 
болып орналасып, техниканың тілін 
меңгере бастады. Алайда арада бір 
жыл  ө т кенде  ə с кер  қ а тарына 
шақырылып, екі жыл азаматтық 
борышын өтеді. 1988 жылы елге 
оралған соң еңбекке қайта араласып, 
1991 жылы БУТТ мекемесіне слесарь 
болып орналасты.

Сол жылдардағы уақыт талабына 
сай Омар Қожаев 1991-2001 жылдары 
қайтадан мал шаруашылығына бет 
бұрды. Он жылға жуық дала еңбегінен 
кейін оның кəсіби жолы Қаламқаспен 
жалғасты.

2001 жылы өндірісте еңбек жолын 
тазалаушыдан бастады. Кейін слесарь 
қызметін атқарып, өндірістің қатаң 
тəртібіне, қауіпсіздік талаптарына, 
т е х н и к а н ы ң  т і л і н  т ү с і н у г е 
машықтанды. Жылдар өте келе 
тəжірибесі толысып, бүгінгі кəсіби 
деңгейіне жетті.

Қ а з і р  О м а р  Қ о ж а е в  – 
«Қаламқасмұнайгаз» өнд ір іст ік 
басқармасының пайдаланыстағы 
жабдықтарды прокаттау-жөндеу 
цехының Экология бөлімінде 5-
разрядты такелажшы. Такелажшы 
еңбегі сырт көзге көп байқала бермеуі 
мүмкін. Бірақ өндірісте ауыр жүкті 
қауіпсіз көтеру, орнын ауыстыру, тиеу-
түсіру секілді жұмыстардың əрқайсысы 
дəлдік пен тəжірибені талап етеді. 
Мұнда бір қимылдың өзі есеппен 
жасалады .  Өйткен і  өнд і р і с те г і 
қауіпсіздік – ортақ жауапкершілік.

Өндірісте үлкен нəтиже көзге 
көрінетін көрсеткіштермен ғана 
өлшенбейді. Оның ар жағында өз 
жұмысын үнсіз əрі тиянақты атқарып 
жүрген мыңдаған еңбек адамы бар. Бірі 

механизмді жөндейді, бірі жүк көтереді, 
енді бірі қауіпсіздікті қамтамасыз етеді. 
Барлығының еңбегі бір арнаға тоғысып, 
ортақ іске қызмет етеді.

Омар Қожаев – сол өндір іс 
шежіресіндегі қарапайым да қадірлі 
еңбек адамдарының бірі. Жылдар бойы 
əр  жұмысты жауапкерш іл і кпен 
атқарып, кəсібінің биігіне жеткен 
азамат.

Оның еңбек жолы – бір адамның 
ғана өмірбаяны емес, адал еңбектің 
адамды  кə с і п ке  шыңдайтынын 
көрсететін қарапайым да тағылымды 
ғұмыр.

Бір адамның еңбек жолы үшін     
42 жыл бұл – аз уақыт емес. Бір 
мамандықтың қыр-сырын меңгеріп 
қана қоймай, сол саланың талай 
белесін бірге өткеруге жететін тұтас 
ғұмыр. Гүлнар Мұхамбетшарқызы 
Ж у б а н а з а р о в а н ы ң  М а ң ғ ы с т а у 
мұнайындағы еңбек жолы осындай 
ұзақ та мағыналы белестерден тұрды.

Күні кеше əріптесіміздің дүниеден 
өткеніне жүз күн толды.

Жүз күн – күнтізбедегі уақыт 
өлшемі. Ал адамнан қалған іздің 
өлшемі басқа. Ол бірге жүрген 
жылдармен, атқарған іспен, айтқан 
сөзімен, кейінгі буынға қалдырған 
өнегесімен өлшенеді.

Гүлнар Мұхамбетшарқызының 
еңбек жолы 1981 жылы басталды. Сол 
кездегі «Маңғышлақнефть» өндірістік 
бірлестігінің «Комсомольскнефть» 
мұнай-газ өндіру басқармасына кадр 
жөніндегі инспектор болып келген жас 
маман кейін кадр жөніндегі маман, топ 
басшысы қызметтерін атқарды. Еңбек 
тəжірибесі толысып, кəсіби білімі 
кемелденген тұста «Маңғыстаумұнай-
газ» акционерлік қоғамының Адам 
ресурстарын басқару департаментінің 
кадрлық іс жүргізу бөлімін басқарды.

Осылайша қарапайым маманнан 
бөлім басшысына дейінгі жолдан өтті.

Бірақ бұл – қызметтік сатылардың 
тізбегі ғана емес. Оның əр басқышында 
Маңғыстау мұнайының тарихы, өндіріс-
тегі өзгерістер, жаңа талаптар, жаңа 
буын мамандар мен талай адамның 
еңбек тағдыры тұрды.

Гүлнар Мұхамбетшарқызы кадр 
саласына жай ғана құжат жүргізетін 
қызмет деп қараған жоқ. Оның 
ұғымында кадр деген – ең алдымен 
адам.

Əр бұйрықтың, əр еңбек шарты-
ның, əрбір кадрлық шешімнің ар 
жағында адамның тағдыры тұрғанын 
жақсы түсінді. Сондықтан қызметіне 
жауапкершілікпен қарап, еңбек 
қатынастарын реттеуге, кадрлық 

құжаттаманың дұрыс жүргізілуіне, 
корпоративтік талаптардың сақта-
луына айрықша мəн берді.

Жұмысында талапшыл болды. 
Принциптен аттамады. Бірақ бұл 
талаптың астарында адамның еңбегіне 
деген құрмет жататын.

Оны жылдар бойы бірге қызмет 
еткен əріптестері кəсіби білімі терең, 
ісіне тиянақты, жауапкершілігі жоғары 
басшы ретінде бағалады. Жас маман-
дарға өз тəжірибесін берді. Кадр 
қызметінің көзге көріне бермейтін 
қырларын үйретті. Өйткені өзі де бұл 
саланың мектебінен өтті.

1981 жылы бастаған еңбек жолын 
зейнет жасына дейін жалғастырды. Бір 
салада тұрақтап қалу ғана емес, заман 
өзгерген сайын сол өзгеріске бейім-
деліп, кəсіби білігін үнемі жетілдіріп 
отыру да оның еңбек болмысының бір 
қыры еді.

Гүлнар Мұхамбетшарқызының 
өмірінде қызмет пен адамдық қасиет 
қатар жүрді. Ол қайырымдылық 
шараларынан да шет қалмай, ерекше 
балаларға қолдау көрсетуге бағыт-
талған игі істерге белсене қатысты. Бұл 
– оның адамға қызмет етуді тек 
лауазымдық міндет аясында қарама-
ғанын аңғартатын бір мысал.

Еңбегі ескерусіз қалған жоқ.
2019 жылы Қазақстан Республи-

касы Энергетика министрліг інің 
«Қазақстан мұнайына – 120 жыл» 
мерейтойлық медалімен марапат-
талды.

Мұндай марапаттың артында 
жылдар бойғы көзге көрінбейтін еңбек 
бар. Күн сайын уақытында атқарылған 
жұмыс, жауапкершілікпен қабылдан-
ған шешім, əріптеске көрсетілген 
қолдау, жас маманға берілген ақыл – 
адамның кəсіби ғұмырын қалыптасты-
ратын осындай қарапайым дүниелер.

Гүлнар Мұхамбетшарқызының 
өмір жолына бүгін көз салсақ, оның 
тағдыры мен Маңғыстау мұнайының 
тарихы қатар өрілгенін аңғарамыз.

Ол мұнай өндірісінің тікелей 
майданында жүрген жұмысшы болма-
ғанымен, сол өндірістің адамдық 
əлеуетін қалыптастыратын маңызды 
саланың жүгін көтерді. Мыңдаған 
қызметкердің еңбек жолына қатысты 
құжаттардың дұрыс рəсімделуіне, 
еңбек қатынастарының реттелуіне, 
кадр жұмысының жүйелі жүруіне өз 
үлесін қосты.

Сондықтан оның еңбегін бір ғана 
қызмет атауымен өлшеу мүмкін емес.

Гүлнар Мұхамбетшарқызының 
есімі өзі еңбек еткен Компания 
тарихымен бірге мəңгі жасай береді.

ӨМІРІ ӨНЕГЕ

ЕҢБЕКТІҢ ТАРАМ ЖОЛЫ
Тұщықұдықтың топырағында туып-өскен Омар Қожаевтың еңбек 
жолын бір сөзбен түйіндеуге болады. Ол – еңбек. 1966 жылы 
дүниеге келген ауыл баласы орта мектепті бітірген соң ата-
анасына қолғабыс етіп, мал шаруашылығына араласты. 
Даланың бейнеті мен берекесін көріп өскен ол еңбектің қадірін 
ерте түсінді.

Өндірістегі тəлімгерлік – 

тəжірибені ұрпақтан ұрпаққа 

жалғайтын алтын көпір

Ұстаз деген ұғымның аясы кең. Ол 

– əліппеден əріп танытқан мұғалім ғана 

емес, өмірден көргенін көңілге түйіп, 

кəсіптің қыр-сырын меңгергенін кейінгі 

буынға үйрететін, білгенін бөлісуден 

жалықпайтын жан. Өйткені қай салада 

да тəжірибенің орны бөлек, ал оны 

кейінгіге аманаттау – үлкен жауапкер-

шілік. Мұндай сабақтастықтың өндіріс-

тегі көрінісі тəлімгерлік институтынан 

айқын аңғарылады.

Мұнай өндірісінде мамандықты 

меңгеру үшін теориялық білімнің өзі 

жеткіліксіз. Кеніштің тынысын сезіну, 

технологиялық үдерістің ерекшелігін 

түсіну, қауіпсіздік талаптарын бұлжыт-

пай сақтау, тосын жағдайларда дұрыс 

шешім қабылдау – мұның бəрі уақыт-

пен, тəжірибемен қалыптасады. Ал сол 

жолда жас маманға бағыт-бағдар беріп, 

əр қадамын қадағалайтын аға буынның 

көмегі айрықша.

«Маңғыстаумұнайгаз» акцио-

нерлік қоғамында өз кəсібінің қыр-

сырын кейінгі буынға үйретіп, жас 

мамандардың қалыптасуына үлес 

қосып жүрген тəжірибелі қызметкерлер 

аз емес. Солардың бірі – «Жетібай-

мұнайгаз» өндірістік басқармасының 1-

мұнай жəне газ өндіру цехында бесінші 

дəрежелі оператор болып еңбек ететін 

Ерболат Бимағанбетов.

Өндірістегі он бес жылдық тəжіри-

бесі бар маман үшін тəлімгерлік – 

күнделікті жұмыстың бір бөлігі ғана 

емес, кəсіби жауапкершіліктің жалғасы. 

Ол осы уақытқа дейін екі жас маманға 

тəлімгерлік етіп, олардың кəсіби 

тұрғыда қалыптасуына көмектесті. 

Қуаныштысы, қос шəкірті де аттеста-

циядан жақсы көрсеткішпен өткен. Бұл 

– тəлімгер еңбегінің нəтижесі, білгенін 

бөлісудің жемісі.

Ерболат Бимағанбетов үшін 

шəкіртінің жетістігі – өзінің де мерейі. 

Өйткені өндірісте əрбір маманның 

біліктілігі ортақ істің сапасына əсер 

етеді. Бір адамның кəсіби тұрғыда 

қалыптасуы тұтас ұжымның əлеуетін 

арттыруға ықпал етеді. Сондықтан 

тəлімгердің еңбегі тек бір жас маманды 

үйретумен шектелмейді, ол өндірістің 

ертеңіне қызмет етеді.

Ерболаттың тəлімін алған жас 

мамандардың бірі Алмас Аманберді 

еңбек жолының алғашқы кезеңінде аға 

əріптесінен көп нəрсе үйренгенін 

айтады. Əсіресе өндірістегі қауіпсіздік 

талаптарының маңызын терең түсінген. 

Оның айтуынша, оқу барысында алған 

теориялық білім мен нақты өндірістегі 

жұмыс арасында айырмашылық бар. 

Теория білімнің негізін қаласа, тəжірибе 

сол білімді іс жүзінде дұрыс қолдануға 

үйретеді.

– Жұмысқа алғаш келген кезде 

тəлімгерім көп нəрсені түсіндіріп, 

мамандықтың қыр-сырын үйретті. 

Əсіресе қауіпсіздік мəселесіне баса мəн 

беретін. Өндірісте əр əрекеттің жауап-

кершілігі бар екенін, қауіпсіздік 

талаптарын сақтау – өзіңнің ғана емес, 

əріптестеріңнің де амандығы үшін 

маңызды екенін түсіндік. Теориядан 

алған білімімізді іс жүзінде қолдануды 

үйрендік. Үйреткені мен қолдауы үшін 

тəлімгеріме алғыс айтамын, – дейді 

Алмас Аманберді.

Жас маманның осы сөзі тəлімгер-

ліктің мəнін аша түседі. Кейде бір ауыз 

ескерту, дер кезінде берілген кеңес 

немесе тəжірибелі маманның күнделікті 

і с  үст інде көрсеткен үлг іс і  жас 

қызметкердің кəсіби көзқарасын 

түбегейлі қалыптастыруы мүмкін. 

Əсіресе адам өмірі мен өндіріс қауіп-

сіздігі қатар тұрған мұнай саласында 

мұндай тəлімнің салмағы ауыр.

Тəжірибе – өндіріске, тəлім – 

болашаққа қызмет етеді

«Маңғыстаумұнайгаз» АҚ-да жас 

мамандарды кəсіби ортаға бейімдеу 

жəне олардың біліктілігін арттыру 

мақсатында тəлімгерлік бағдарламасы 

жүйелі түрде жүзеге асырылады. 

Компанияға жаңадан қабылданған 

қызметкерге тиісті жұмыс бағыты 

бойынша кемінде бес жылдық еңбек 

өтілі бар тəжірибелі маман тəлімгер 

болып бекітіледі.

Бағдарлама аясында жас қызмет-

кер үш ай бойы өндірістік жұмыс 

үдерісін меңгеріп, кəсіби дағдыларын 

жетілдіреді. Тəлімгер оның күнделікті 

жұмысына бағыт беріп, теориялық 

білімін тəжірибемен ұштастыруына 

көмектеседі. Белгіленген мерзім 

аяқталған соң жас маман емтихан 

тапсырып, меңгерген білімі мен кəсіби 

даярлығы бағаланады. Нəтижесі 

талапқа сай болған жағдайда тəлім-

герге 50 айлық есептік көрсеткіш 

мөлшерінде қосымша ақы төленеді.

Бұл – жас маманның кəсіби 

қалыптасуына жағдай жасаумен қатар, 

білікті қызметкердің тəжірибесін 

бөлісуге деген ынтасын арттыратын 

тетік. Бағдарлама өндірістік ортаға 

жаңадан келген қызметкердің жұмысқа 

тез бейімделуіне, қауіпсіздік талап-

тарын меңгеруіне жəне болашақта 

дербес еңбек етуіне мүмкіндік береді. 

Сонымен бірге ұжым ішінде өзара 

қолдау мəдениетін қалыптастырып, 

кадрлық əлеуетті нығайтуға жол 

ашады.

Өндірістегі сабақтастықтың құнды-

лығы да осында. Бүгін тəлім алған жас 

маман ертең өз іс ін ің шеберіне 

айналып, кейінгі буынға жол көрсетеді. 

Осылайша, бір кезде өзі үйренген 

тəжірибені енді өзі үйретеді. Кəсіби 

білім мен еңбек əдебі ұрпақтан ұрпаққа 

жалғасып, ұжымның ортақ қазынасына 

айналады.

ҰСТАЗДЫҚ ҚЫЛҒАН ЖАЛЫҚПАС…

СЕРВИСТІК ҰЙЫМДАРДЫҢ ЖАҢАЛЫҚТАРЫ - НОВОСТИ СЕРВИСНЫХ ОРГАНИЗАЦИЙ 

СЕРВИСТІК ҰЙЫМДАРДЫҢ ЖАҢАЛЫҚТАРЫ 

«Маңғыстаумұнайгаз» АҚ-ның саясаты 
келесідей қағидаларды көздейді:

«Өмірлік маңызды қағидалар» - бұл жазатайым 
оқиғалар мен өндірістік тəуекелдердің алдын 
алудың қарапайым, түсінікті жəне сенімді əдісі. 

Бұл қағидаларды «Маңғыстаумұнайгаз» АҚ-ның 
барлық қызметкерлері мен мердігерлері сақтауға 
міндетті. «Өмірлік маңызды қағидаларды» 
ұстану -  адам өмірін сақтаудың ең маңызды 
тəсілі. 

Біздің жұмысшыларымыз, басшылығымыз, 
қоғамның құрылымдық бөлімшелері мен 
өндірістік құрылымдық бөлімшелер басшылары, 
сондай-ақ мердігерлеріміз бұл мəселеде 
жауапкершілікті көрсетеді жəне осы 
қағидаларды сақтайды деп сенеміз. 

Жұмысшылардың қауіпсіздігі əрқашан біздің 
маңызды басымдықтарымыздың бірі болып қала 
береді.

«МАҢҒЫСТАУМҰНАЙГАЗ» АҚ  ӨМІРЛІК МАҢЫЗДЫ ҚАҒИДАЛАРЫ  

СЕРВИСТІК ҰЙЫМДАРДЫҢ ЖАҢАЛЫҚТАРЫ 

№09 (203), ҚАЗАН, 2026

Oil Construction Company қызмет-
керлері арасында алғаш рет зияткерлік 
квиз ұйымдастырылып, компанияның 
түрлі қызметтері мен бөлімдерінен 
құралған командалар білімдері мен 
тапқырлықтарын ортаға салды.

Танымдық сайыс қызметкерлердің 
зияткерлік əлеуетін сынаумен қатар, 
ұжым арасындағы байланысты нығай-
тып, командалық рухты арттыруға 
ба ғытталған  мазмұнды шараға 
айналды.

Зияткерлік квиз барысында қаты-
сушылар логика, есте сақтау қабілеті 
мен жылдам ойлауды талап ететін түрлі 
сұрақтарға жауап беріп, өзара бақ 
сынасты. Əр кезеңде командалар 
бірлесе ойланып, пікір алмасып, ортақ 
шешім қабылдады. Осылайша, сайыста 
жеке біліммен қатар, ұйымшылдық, 
қолдау жəне командалық үйлесімділік 
те маңызды рөл атқарды.

Шараның  басты  мақсаты  – 
қызметкерлер арасындағы тиімді 
коммуникацияны нығайту, командалық 
рухты қалыптастыру, əріптестер 
арасындағы өзара байланысты арттыру 
жəне жұмыс барысынан тыс еркін 
ортада жақынырақ араласуға мүмкіндік 

жасау. Күнделікті қызмет барысында 
əртүрлі  бағытта жұмыс істейтін 
мамандар бұл жолы бір мақсат жолында 
бірігіп, өз командаларының жеңісі үшін 
бар күш-жігерін салды.

Алғашқы сайыстың қорытындысы 
бойынша 1-орынды «Папа Бəйтерек» 
командасы (ƏБП) иеленсе, 2-орын «Ой 
шеберлері» (ЖҚҚҚ) командасына 
бұйырды. Ал 3-орынға «Арғымақ» 
(ЖҚҚҚ) командасы лайық деп танылды.

Зияткерлік бəсеке араға апта 
салып жалғасын тауып, қатысушылар 
тағы бір мəрте білімдері мен шапшаң-
дықтарын сынады. Бұл күннің нəтиже-
сінде 1-орын «Oilstan» командасына 
(ƏБП), 2-орын «Жігіттің төрелері» 
командасына (ӨҚҚҚ), ал 3-орын 
«Əділет» командасына (ҚҚҚҚ) берілді.

Сайыс барысында командалар 
өздерінің білім деңгейін ғана емес, 
ұйымшылдығы мен бірлігін де көрсете 
білді.

Зияткерлік квиздің тағы бір 
ерекшелігі – оның ұжымдық бірлікті 
қалыптастыруға ықпалы. Команданың 
əр мүшесі ортақ нəтижеге өз үлесін 
қосып, бірі сұрақтың жауабын іздесе, 
енді бірі логикалық тапсырмаларды 

талдап, үшіншісі 
уақытты бақылап 
отырды. Осындай 
өзара əрекет пен 
қолдау қызмет-
керлер арасында 
сенім мен ынты-
м а қ т а с т ы қ т ы 
арттыра түсетіні 
сөзсіз.

«Сұрақтар 
өте қызықты əрі 
мазмұнды болды. 
Квиз барысында 
логика, тарих, 
география жəне 

жалпы дүниетанымға қатысты түрлі 
сұрақтар қойылды. Əр сұрақ бізді 
ойланып, өз білімімізді саралап, жаңа 
дүниелерді еске түсіруге немесе білуге 
жетеледі. Меніңше, мұндай сайыс-
тардың ерекшелігі – тек білімімізді 
сынап қана қоймай, əлемге деген 
көзқарасымызды кеңейтуінде.

Сонымен қатар, бұл шара əріптес-
терімізбен жақынырақ танысып, еркін 
форматта араласуға жақсы мүмкіндік 
берді. Күнделікті жұмыста əртүрлі 
бөлімдерде еңбек ететін қызметкерлер 
бір команда құрамында бас қосып, пікір 
алмасып, бір-бірінің ойлау қабілеті мен 
тапқырлығын жаңа қырынан таныды. 
Осындай іс-шаралар ұжымдағы қарым-
қатынасты нығайтып, командалық 
рухты арттыра түседі деп ойлаймын», – 
деді зияткерлік сайысқа қатысушы      
А. Хиуалиев.

Сайыс қорытындысы бойынша 
жеңімпаз командалар марапатталып, 
қаржылай сыйлықтарға ие болды. Бұл 
олардың белсенділігі мен жоғары 
нəтижесіне берілген лайықты баға 
болды.

Іс-шараның ұйымдастырылып, 
жоғары деңгейде өтуіне Кəсіподақ 
ұйымы да қолдау көрсетті..

OCC-да ұйымдастырылған зият-
керлік сайыс білім мен тапқырлықтың 
ғана емес, достық қарым-қатынас пен 
командалық бірліктің де мерекесіне 
айналды. Алдағы уақытта да қызмет-
керлердің зияткерлік жəне шығарма-
шылық əлеуетін арттырып, ұжымдық 
рухты нығайтатын осындай игі баста-
малар жалғасын табады.

«Oil Construction Company» 

ЖШС

Ағымдағы жылдың 23 қыркүйе-
гінде «Ойл Транспорт Корпорейшэн» 
ЖШС мекемесінде Мұнай-газ кешені 
қызметкерлері күніне орай сала 
ардагерлеріне арналған салтанатты іс-
шара өтті. Тағылымы мол кездесудің 
басты мақсаты – саналы ғұмырын 
мұнай-газ саласының дамуына арнаған 
ардагер қызметкерлерге құрмет 
көрсету, олардың еселі еңбегін ұлықтау 
жəне кейінгі буынға өнеге ету.

Мұнай-газ саласы – ел экономи-
касының маңызды тіректерінің бірі. Бұл 

саланың бүгінгі жетістіктерінің артында 
талай жылын тынымсыз еңбекке 
арнаған аға буын өкілдерінің қажыр-
қайраты мен маңдай тері жатыр. 
Ардагерлеріміз өндірістің қалыптасуы 
мен дамуына зор үлес қосып, өздерінің 
кəсіби білімі мен мол тəжірибесін кейінгі 
ұрпаққа аманат етті.

Іс-шара барысында ардагерлерге 
мерекелік құрмет көрсетіліп, ізгі тілектер 
мен алғыс сөздер айтылды. Оларға зор 
денсаулық, отбасыларына амандық, 
ұзақ ғұмыр жəне береке-бірлік тіленді.

Ардагерлеріміз – бүгінгі ұжымның 

тарихы, саланың алтын қоры. Олардың 

əрқайсысының еңбек жолы – кейінгі 

буын үшін үлкен мектеп. Өйткені 

тəжірибе мен тағылым ұрпақтан-

ұрпаққа жалғасқанда ғана дəстүр 

сабақтастығы сақталады.

Осындай тағылымды кездесулер 

аға буын мен жас ұрпақ арасындағы 

байланысты нығайтып, еңбек адамын 

құрметтеудің маңызын арттыра түседі. 

Ардагерлерге көрсетілген құрмет – 

олардың ел игілігі жолындағы көп 

жылғы еңбегіне деген шынайы алғыс-

тың белгісі.

Ардагерлерге құрмет көрсету – 

өткенге тағзым ғана емес, болашаққа 

бағдар. Олардың өнегелі өмір жолы мен 

қажырлы еңбегі кейінгі буынға əрдайым 

үлгі болып қала бермек.

«Ойл Транспорт Корпорейшэн» 

ЖШС

АРДАГЕРЛЕРГЕ – ҚҰРМЕТ, ЕҢБЕКТЕРІНЕ – ТАҒЗЫМ

БІЛІМ МЕН БІРЛІК ТОҒЫСҚАН БƏСЕКЕ

Мұнай-газ саласының ардагерлеріне арналған тағылымды кездесу

Құрметті əріптестер!
 
"Маңғыстаумұнайгаз" АҚ Əлеуметтік 

желілердег і  ресми парақшаларына 
жазылыңыз:

Мұнда Сіз əрқашан біздің компания 
туралы өзекті ақпарат пен жаңалықтарды, 
маңызды іс-шаралар туралы хабарлан-
дыруларды, еңбек адамдары туралы 
очерктерді, сондай-ақ жаңа технологиялар 
туралы мақалалар мен жоғары сападағы 
фото-бейнелерді таба аласыз.

Біздің əлеуметтік желілерге жазыла 
отырып барлық жаңалықтардан хабардар 
болыңыз!

   TelegramInstagram Facebook YouTube

Уважаемые коллеги!
 

Подписывайтесь на официальные 
страницы АО «Мангистаумунайгаз» в 
социальных сетях:

Здесь Вы всегда найдете актуаль-
ную информацию и новости о нашей 
компании, анонсы важных меро-
приятий, очерки о людях труда, 
статьи о новых технологиях, а также 
фото-видеоконтент высокого качест-
ва и многое другое.

Подписывайтесь на наши соцсети 
и будьте в курсе всех событий!

«МАҢҒЫСТАУМҰНАЙГАЗ» АҚ «ӨМІРЛІК МАҢЫЗДЫ ҚАҒИДАЛАРЫ»  

«Өмірлік маңызды қағидалар» бойынша толық 
ақпарат алу үшін ұялы телефон арқылы QR-code 
бойынша өтіңіз

СЕРВИСТІК ҰЙЫМДАРДЫҢ ЖАҢАЛЫҚТАРЫ - НОВОСТИ СЕРВИСНЫХ ОРГАНИЗАЦИЙ 

«Маңғыстаумұнайгаз» АҚ-ның саясаты 
келесідей қағидаларды көздейді:

«Өмірлік маңызды қағидалар» - бұл жазатайым 
оқиғалар мен өндірістік тəуекелдердің алдын 
алудың қарапайым, түсінікті жəне сенімді əдісі. 

Бұл қағидаларды «Маңғыстаумұнайгаз» АҚ-ның 
барлық қызметкерлері мен мердігерлері сақтауға 
міндетті. «Өмірлік маңызды қағидаларды» 
ұстану -  адам өмірін сақтаудың ең маңызды 
тəсілі. 

Біздің жұмысшыларымыз, басшылығымыз, 
қоғамның құрылымдық бөлімшелері мен 
өндірістік құрылымдық бөлімшелер басшылары, 
сондай-ақ мердігерлеріміз бұл мəселеде 
жауапкершілікті көрсетеді жəне осы 
қағидаларды сақтайды деп сенеміз. 

Жұмысшылардың қауіпсіздігі əрқашан біздің 
маңызды басымдықтарымыздың бірі болып қала 
береді.

«МАҢҒЫСТАУМҰНАЙГАЗ» АҚ  ӨМІРЛІК МАҢЫЗДЫ ҚАҒИДАЛАРЫ  

Наурыз мерекесіне орай өткен спорттық шара қортындысы 

Біз Сіздерді Басқарманың кен орындарына жеке автокөлікпен келуге тыйым 
салу туралы бұйрығын сақтауға, сондай-ақ (СТ-30-17) «МАҢҒЫСТАУМҰНАЙГАЗ» 
АКЦИОНЕРЛІК ҚОҒАМЫНДАҒЫ МЕРДІГЕРЛІК ЖƏНЕ ҚОСАЛҚЫ МЕРДІГЕРЛІК 
ҰЙЫМДАРДЫ БАСҚАРУ СТАНДАРТЫНЫҢ талаптарын орындауға шақырамыз.

Осы Стандарт бұзылған жағдайда мердігерлік жəне қосалқы мердігерлік 
ұйымдарға айыппұл санкциялары қолданылуы мүмкін.

Сіздердің денсаулығыңыз бен қауіпсіздігіңіз аса маңызды.

Естеріңізде болсын: сіздерді үйде жақындарыңыз бен туыстарыңыз күтіп 
отырады.

Жұмыскерлердің жұмыс орнына дейінгі жəне кері қарай қауіпсіз жеткізілуін 
қамтамасыз ету үшін сіздерден Жұмыс беруші ұсынатын вахталық автобустарды 
пайдалануды сұраймыз.

Осы ұсыныстарды орындау жазатайым оқиғалардың алдын алады жəне 
сіздердің қауіпсіздігіңізді қамтамасыз етеді.

Мы настоятельно призываем вас соблюдать Приказ Правления о запрете 
приезда на месторождения на личном автотранспорте, а также следовать 
требованиям СТАНДАРТА УПРАВЛЕНИЯ ПОДРЯДНЫМИ И СУБПОДРЯДНЫМИ 
ОРГАНИЗАЦИЯМИ В АКЦИОНЕРНОМ ОБЩЕСТВЕ «МАНГИСТАУМУНАЙГАЗ» (СТ-
30-17).

В случае нарушения данного Стандарта к подрядным и субподрядным 
организациям могут быть применены штрафные санкции.

Ваше здоровье и безопасность имеют первостепенное значение.

Помните: дома вас ждут родные и близкие.

Для обеспечения безопасной доставки работников к месту работы и 
обратно, настоятельно просим вас использовать вахтовые автобусы, 
предоставляемые Работодателем.

Соблюдение данных рекомендаций позволит предотвратить несчастные 
случаи и обеспечит вашу безопасность.

Құрметті «Маңғыстаумұнайгаз» АҚ 
қызметкерлері мен мердігерлік жəне 

қосалқы мердігерлік ұйымдардың жұмысшылары!

Уважаемые работники 
АО «Мангистаумунайгаз» и работники 

подрядных и субподрядных организаций!

10 жыл

Служба корпоративной безопасностиКорпоративтік қауіпсіздік қызметі

10 жыл
СПОРТ

Адам арманының биігі таулармен өлшенсе, сол биіктерге қол созып, 
асқар асуларды бағындыру – ерік-жігері мығым, рухы асқақ жандардың ғана 
қолынан келетін іс. Осындай жігерлі жандардың қатарында 
«Маңғыстаумұнайгаз» акционерлік қоғамының «Жетібаймұнайгаз» 
өндірістік басқармасы №1 мұнай-газ өндіру цехы бастығының орынбасары 
Қайырбай Жарылғасов та бар.

БІЛІМДІЛЕР БƏСЕКЕСІ

Зеректік пен білім, логика мен көтеріңкі көңіл күй тоғысқан корпоративтік 
квизді «Маңғыстаумұнайгаз» АҚ Жас мамандар кеңесі ұйымдастырды.

Зияткерлік сайысқа «Қаламқасмұнайгаз» ӨБ, «Жетібаймұнайгаз» ӨБ, Ақтау 
қаласындағы орталық аппарат қызметкерлері, сондай-ақ «Қаражанбасмұнай» АҚ, 
«Мұнайтелеком» ЖШС жəне «ҚазМұнайГаз» ҰК АҚ еншілес ұйымдарының Жас 
мамандар кеңестері төрағаларынан құралған біріккен команда қатысты.

Қатысушылар тарих, спорт, кино, музыка, өнер жəне басқа да түрлі 
тақырыптар бойынша білімдерін, логикалық ойлау қабілеті мен тапқырлығын 
сынға салды. Сайыстың арнайы кезеңдерінің бірі Маңғыстау мұнайының тарихы 
мен Жетібай кен орнына арналды. Əр команда өздерінің жан-жақты білімін ғана 
емес, сонымен қатар шапшаң шешім қабылдау, бір-біріне қолдау көрсету жəне 
ұйымшылдықпен жұмыс істеу қабілеттерін де жоғары деңгейде көрсетті.

Тартысты дода қорытындысы бойынша «GPT-ге дейінгілер» командасы 
жеңімпаз атанды. Екінші орынды «Ozimiz» командасы иеленсе, үздік үштікті «Закуп 
алпамыстары» командасы түйіндеді.

Жеңімпаздар мен жүлдегерлер естелік дипломдармен жəне ақшалай 
сертификаттармен марапатталды.

Корпоративтік квиз қатысушыларға жарқын əсер, көтеріңкі көңіл күй мен 
ұмытылмас сəттер сыйлады. Барлық командаларға белсенді қатысқандары жəне 
жеңіске деген ұмтылыстары үшін алғысымызды білдіреміз.

СЕРВИСТІК ҰЙЫМДАРДЫҢ ЖАҢАЛЫҚТАРЫ 

Мұнайшының еңбегі төзімділік пен 
жауапкершілікті, ширақтық пен табан-
дылықты қажет етеді. Бұл қасиеттер 
спорт алаңында да айқын көрінді. 
Сондықтан мерейтой аясындағы 
жарыстар əріптестердің бос уақытын 
мазмұнды өткізумен бірге, ұжымдық 
рухты көтерген айтулы шараға айналды.

Ақтаудағы 
спорт додасы

Ақтау қаласында өткен жарыстарда 
компания құрылымдарының өкілдері 
шағын футбол, волейбол, шахмат, 
бильярд, қол күресі, асық ату жəне садақ 
атудан сынға түсті.

Шағын футболдан А,АТжБД коман-
дасы бірінші орынға ие болды. Екінші 
орын Кəсіподақ командасына, үшінші 
орын Қаржы жəне экономикалық блок 
командасына бұйырды. Жекелеген 
номинацияларда Мұрат Асабаев – үздік 
шабуылшы, Тлепберген Ақтанбаев – 
үздік қорғаушы, Қайрат Ходжаев – үздік 
қақпашы атанды.

Волейбол алаңында «Қыздар» 
командасы топ жарып, бірінші орын 
алды. Кəсіподақ – екінші, А,АТжБД 
командасы үшінші орынға жайғасты. 
Үздік ойыншы атанған Өтесінова 
Ақкенже, үздік либеро Санакаев Марат 
жəне үздік байланыстырушы Нысанбаев 
Жансерік жарыстың үздіктері қатарынан 
көрінді.

Шахмат додасында бірінші орынды 
ПБжЕАТД өкілі Əлібек Утежанов жеңіп 
алды. Ғалым Касенов пен Нұрлан 
Теңізбаев жүлделі орындарға ие болды.

Бильярд турнирі де мерейтойлық 
спорттық шаралар бағдарламасындағы 
маңызды додалардың бірі болды. Турнир 
қорытындысы бойынша бірінші орынды 
«Қаражанбасмұнай» АҚ қызметкері 
Жəнібек Сұлтанғалиев иеленді. Екінші 
орын «Маңғыстаумұнайгаз» АҚ қызме-
ткері Алмат Сарбаевқа, үшінші орын «Oil 
Services Company» ЖШС қызметкері 
Парасат Архабаевқа бұйырды. Ал 
төртінші орынға «Қаражанбасмұнай» АҚ 
қызметкері Жандарбек Орынбасаров 
тұрақтады. Жарыстың жалпы жүлде 
қоры 1 миллион теңгені құрады.

Қол күресінен Жансерік Нысанбаев, 
асық атудан Ержан Есполов, садақ 
атудан Абылай Жансүгір бірінші орын 
иеленді. Осылайша Ақтаудағы мерей-
тойлық жарыстар командалық спортты 
да, жеке шеберлікті де қатар қамтыды.

Сонымен қатар жарыс бағдар-
ламасы аясында басшылардан құралған 
командалар шағын футболдан тартысты 
бəсекеге  түст і .  Алаңға  шыққан 
«Маңғыстаумұнайгаз», «Жетібаймұнай-
газ» жəне «Қаламқасмұнайгаз» коман-
далары жеңіске деген жігерін байқатып, 
өзара тəжірибе мен шеберліктерін 
ортаға салды.

Нəтижесінде үздік ойын өрнегін 
көрсеткен «Маңғыстаумұнайгаз» коман-
дасы І орынға ие болып, жарыстың 
жеңімпазы атанды. ІІ орын – «Жетібай-
мұнайгаз», ал ІІІ орын – «Қаламқас-
мұнайгаз» командасына бұйырды.

Жеке шеберлігімен көзге түскен 
ойыншылар да арнайы марапаттарға ие 
болды. «Маңғыстаумұнайгаз» өкілі Ақан 
Рахманұлы – «Үздік ойыншы», «Жетібай-
мұнайгаз» командасының ойыншысы 
Жақсыбек Танмағанбет – «Үздік 
қорғаушы», ал «Қаламқасмұнайгаз» 
қақпашысы Айбар Сүгіров – «Үздік 
қақпашы» атанды.

Қаламқас: екі вахта – 
бір мерекелік дүбір

Өндіріс тоқтамайтын Қаламқас кен 
орнында спорттық жарыстар бірінші 
жəне екінші вахта бойынша ұйымдасты-
рылды.

Бірінші вахтада шағын футболдан 
МГӨЦ-4 командасы жеңіске жетті. Екінші 
орын – ГӨДжТЦ, үшінші орын – АСАҚ 
командасында. Үздік ойыншы Азамат 
Исметуллаев, үздік қорғаушы Қамбар 
Есімов, үздік қақпашы Қайрат Абуов 
атанды.

Волейболда ҚҚҰЦ командасы 
бірінші орын алды. Үстел теннисінен 
Ақберген Бекмұханов, садақ атудан 
Асхат Набиханов, асық атудан Өтелген 
Алишер жеңімпаз болды. Арқан тартуда 
да МГӨЦ-4 командасының мерейі үстем 
түсті.

Екінші вахтада шағын футболдан 
ҚҚҰЦ «ҚМГ» ӨБ командасы бірінші 
орынға шықты. Үздік шабуылшы – Серік 
Садақбаев, үздік қорғаушы – Қуандық 
Самалаев, үздік қақпашы – Бекболат 
Қуанышев.

Волейболдан МГӨЦ-1 «ҚМГ» ӨБ 
командасы үздік нəтижеге қол жеткізді. 
Садақ атудан Əди Асылжан, гір тасын 
көтеруден Үсен Избасаров, қазақша 
күрестен Əлібек Сəрсенханұлы, қол 
күресінен Ыбырай Шолпанов бірінші 
орын алды.

Үс тел  т еннис і нен  Хасенхан 
Боранбаев жеңімпаз атанды.

Қаламқастағы жарыстардың тағы 
бір ерекшелігі – мұнда заманауи спорт 
түрлерімен қатар, қазақтың ұлттық 
спорттарына да кең орын берілді. Садақ 
ату, асық ату, қазақша күрес пен арқан 
тарту секілді сайыстар мерекенің 
мазмұнын байыта түсті.

Жетібайда күш пен 
шеберлік сыналды

Жетібай кен орнында да спорттық 
жарыстар кең ауқымда өтті. Шағын 
футболдан ҚҚҰЦ «ЖМГ» ӨБ командасы 

бірінші орын иеленді. МГӨЦ-1 жəне 
МГӨЦ-2 командалары келесі жүлделі 
орындарға жайғасты. Үздік шабуылшы – 
Ерлан Альбаев, үздік қорғаушы – 
Мырзабек Жалғасбаев, үздік қақпашы – 
Жалғас Іңірбаев.

Волейболда МГӨЦ-1 «ЖМГ» ӨБ 
командасы үздік шықты. Газ цехы – 
екінші, МГӨЦ -2 – үшінші. Үздік ойыншы – 
Нұржан Оразбаев, үздік либеро – 
Кенжетай Мантаков, үздік байланыс-
тырушы – Қолғанат Камаев.

Қол күресінде Ыбырай Шолпанов 
бірінші орын алса, қазақша күрестің 90+ 
кг санатында Əлібек Сəрсенғалиев, ал -
80 кг санатында Сəуірғали Олжабаев 
жеңімпаз атанды.

Садақ атудан Ерлан Актулаев, гір 
тасын көтеруден Дастан Дулатов, үстел 
теннисінен Қазбек Көшербай, асық 
атудан Жанəділ Қарабалин жеңімпаз 
атанды.

Арқан тартуда МГӨЦ-2 «ЖМГ» ӨБ 
командасы бірінші орынға ие болды.

Маңғыстау мұнайының 65 жылды-
ғына арналған жарыстардың басты 
ерекшелігі – олардың компанияның 
əртүрлі еңбек ұжымдарын бір ортаға 
тоғыстырғаны. Ақтаудағы кеңсе қызмет-
керлері мен кен орнындағы мұнайшылар 
спорт алаңында өзара сынға түсіп, 
жеңіске деген жігерін танытты.

Бірі доп қуып, енді бірі шахмат 
тақтасында ой ұшқырлығын байқатты. 
Бірі білегінің күшін сынаса, бірі садақ 
тартып, нысана көздеді. Ұлттық ойындар 
мен спорт түрлерінің қатар қамтылуы 
мерейтойлық шараларға ерекше мазмұн 
берді.

Жеңіс пен жүлде – жарыстың бір 
нəтижесі. Ал одан да маңыздысы – 
əріптестердің бір-біріне қолдау көрсетуі, 
командалық рухтың нығаюы, салауатты 
өмір салтына деген ұмтылыстың артуы.

65 ЖЫЛДЫҚ МЕРЕЙТОЙ: МҰНАЙШЫЛАР 
СПОРТ АЛАҢЫНДА СЫНҒА ТҮСТІ

Маңғыстау мұнайының 65 жылдығы – «Маңғыстаумұнайгаз» АҚ 
үшін еңбек тарихына көз жүгіртіп қана қоймай, бүгінгі ұжымның 
ауызбіршілігі мен белсенділігін танытатын мерейлі белес. Осы 
айтулы датаға орай компанияда мəдени-көпшілік шаралармен 
қатар, түрлі спорттық жарыстар мен турнирлер ұйымдастырылды. 
Ақтау қаласында, Қаламқас жəне Жетібай кен орындарында өткен 
додаларға мұнайшылар қызу атсалысып, спорттың сан алуан 
түрінен өзара мықтыны анықтады.

Спорт – бəсекеден бұрын 
бірлікті бекемдейтін орта. Бұл 
жолғы жарыс та өнд ір іс 
б а с ш ы л а р ы н ы ң  ж ұ м ы с 
барысындағы іскерлік қарым-
қатынасын спорт алаңындағы 
серіктестікпен сабақтастырып, 
ортақ мақсат жолындағы 
командалық рухтың маңызын 
көрсетті.

Мұнай  өнд і р і с і н де г і 
жауапкершілік пен ширақтық 
с п о р т  а л а ң ы н д а  д а  ө з 
жал ға сын  тапты .  Жең і с 
т ұ ғ ы р ы н а н  к ө р і н г е н 




